
Түйіндеме
Бұл мақалада мектепалды балаларын жазуға үйретудің әдістеріне тоқталып талдау жасалынды. Мектепалды балаларын  жазуға  дұрыс  дағдыландыру үшін психологиялық ерекшеліктерін ескерген жөн.Оқу мен жазуға машықтандыру кезеңінде  педагог балаға  қойылған талаптарды толық игеруі керек. Жазуға кірісерде алғашқы күннен бастап орындалуға тиісті  гигиеналық талаптарды қатаң қадағалауда ұстаған дұрыс. Сауат ашу оқу- қызметіндегі жазуға үйретудің негізгі талаптарын басшылыққа ала отырып, балаларды жазуға машықтандырса балалардан оң нәтижие ала аламыз. Жазудың сапасы және оны қалыптастыру жұмыстары.

Балалардың жазу жұмысына қарап кейбіреуінің жазуы таза, көркем, анық жазғаның байқаймыз. Ал, кейбірінің жазуы қисық, біркелкі емес, қалай болса солай жазылғанын көреміз.

Мұндай қателіктер кетпес үшін педагог сауат ашу сабағында жазу сапасымен үнемі  жұмыс жасау керек.

Тірек Сөздер: символикалық жазу, жазу дағдыларын қалыптастыру, сауат ашу, жазуға қойылатын талаптар,дыбыстық талдау

Кіріспе

Қазақстан Республикасының білім туралы заңында «Білім беру жүйесінің басым міндеттерінде: білім беру бағдарламаларын меңгеру үшін жағдайлар жасау және жеке адамының шығармашылық, рухани және дене мүмкіндіктерін дамыту,адамгершілік пен салауатты өмір салтының берік негіздерін қалыптастыру, жеке басының дамуы үшін жағдай жасау арқылы парасатын байыту» - деп атап көрсеткен.Осыған сәйкес қоғам алдында білім жүйесін саналық жағынан жаңарту,жалпы білім беретін XXI –ғасыр мектебінің жаңа моделін таңдау, баланың жеке басын үйлесімді дамытуға бағыттайтын міндеттер қойылып отыр.[1. ҚР Білім туралы заңы].
Осы міндеттерді жүзеге асыру бағытында мектепалды даярлығына әзірленген сауат ашу бірінші сыныптағы әліппені оқуға даярлықты жүзеге асыруға үйлестіріліп жасалады.

Себебі, онда рухани – адамгершілік құндылықтың іргетасы қаланады. Сауат ашу арқылы баланың танымдық белсенділігі, қоршаған ортамен қарым-қатынасы дамып интеллекті байиды. Ол үшін сауат ашудың негізгі мақсаты – оқу дағдысының негізін қалау, фонетикалық есту қабілетін дамыту,дыбыстарды ажырата білу, әріптің баспа түрін таңбалап жазу, әріптерді таныту,буын,сөз, сөйлемді оқытуға үйрету сауатты жазу дағдыларын қалыптастыру өздігінен оқуға,жазуға дағдыландыру, кітап оқуға қызығушылығын арттыру, ауызша сөйлеуге үйрету жүзеге асырылады.

Жазба тілдің ауызекі тілден кейін пайда болғаны белгілі. Жазба тілдің  жасалуының күллі мәдениет атаулының тарихында орасан зор маңызы болды және болып та отыр. Жазусыз мәдениет атаулыны, өркениет  атаулыны көзге елестетудің өзі мүмкін емес. Көрнекті жазушы Леонид Леонов жазудың маңызы туралы былай дейді: «Адамдардың тегін қорлық жағдайдан бөліп алып шыққан, өткен замандарда ашылған ұлы жаңалықтардың ішінде жазу өте-мөте үлкен роль атқарды. Алфавиттің туған күнін адамның өзін-өзі біліп ұғынуындағы дәуір деп есептеуге болады, осыдан кітап басу станогының пайда болуына тура жол ашылды. Адам өзінің қазіргі өміріне нақ кітап арқылы баспалдақпен көтерілгендей көтерілді».

 Кішкене бала тілі шықпай, қолына қарындаш ұстайтын шаққа келгенде – ақ, түрлі сызықтар сыза бастайды. Л.С.Выготскийдің зерттеуі бойынша ол бізге, үлкендерге, шимай сызық болғанмен, бала үшін ішкі ойдың көрінісі, яғни бала ойын қолының қозғалысы арқылы көрсетеді.Тілі шыға бастаған кезде бұл шимайлар мағыналы сызықтарға айнала бастайды.Бала ол сызықтарына ішкі ойлау арқылы мағына беріп, бара-бара ойын сыртқа тіл арқылы шығарып сурет сала бастайды.Сурет сала отырып, сөйлеп отырады. Міне, біз осы ішкі психикалық процесс арқылы балада табиғи тәсіл қалыптасады деп қарастырамыз.Сонда табиғи тәсіл деп отырғанымыз әуелі шимай, кейінгі суреттер салу – баланың ішкі ойының сыртқа шығу тәсілі.Бұл тәсілді бала мектепке дейін дамытып келеді.[2.Меудис В.Я., Негурэ И.П. 1994– 150 с].
Американдық психолог Ф.Фришен  ХХ ғасырдың басында жазуды үйрету 9 жасында өте қолайла десе, 20 –  жылдары Ю.К.Фаусек 5 жастан жазуды үйрету керек екенін тәжірибе жүзінде көрсетті.

Оқу, жазудың әдістемесіне басқа елдердің тәжірибесінің де әсері мол. Мәселен, Германияда торкөз арқылы оқыту. ХIХ ғасырдың  аяғында бірнеше елдерге тарап қолдану аясы кеңейді. Алайда, гигиеналық талап пен жазуға кері әсерін тигізетіні дәлелденгенде алынып тасталынды.

  Сол сияқты Англиядағы курсивті үзіліссіз жазуды да айтуға болады.

Мұндай оқу, жазу әдістемесіне әсерін тигізген, оның өзгеруіне мынадай себептер болды.

1.Өзінің зерттеулер  немесе басқа мұғалімдердің тәжірибиесі  негізінде жасалынған қорытындылар  немесе әдістемелік нұсқаулар.  Бұл жазуды байытуға әсерін  тигізеді. Мәселен, ХХ ғасырдың басында Е.Евсеев оқу, жазудың әдістемесін жасаса, Е.В.Гурьянова, Е.Н.Соколова методикалық нұсқаулар жазды.

2. Оқу, жазудың тәжірибесінің басқа елдермен ауысуы.

3. Жасалған іс –  тәжірибиелер арқылы әдістердің  өзгеруі.

           Осындай іс – тәжірибиелер негізінде жазуға оқытудың алғашқы әдістерін Гурьянов енгізді. Жеке мектепте және сыныпта жүргізілген эксперимент негізінде графикалық дағдыларын үйретудің әдістемесін жасады.[3.Л.Я.Желтовская, Е.Н.Соколова.1987. Москва].
   Баланың алғашқы символикалық жазуы – пиктографиялық жазудан (заттың суретін салу арқылы жазу) одан кейінгі екінші символикалық жазуы – идеограммалық жазуға (сөздің, ойдың суретін салу арқылы жазу) көшіру процесі жазу механизміне үйретеді. Осылай жазу дағдысына үйрену ғана жазба тілге көшуге ықпал жасайды. Баланы жазуға үйретуге психологиялық жағынан дайындайтын осы кезең болуға тиіс. Мұны зерттеп көру өте қиын жұмыс. Бірақ бір анық нәрсе: баланы нағыз жазуға үйрету жазу дағдысын қалыптастырумен келмейді,заттардың суретін салудан сөз суретін салуға көшу кезеңі арқылы үйренеді. Осы мақсатты шешу үшін , сауат ашуда төмендегідей міндеттерді жүзеге асыру керек:

1. баланың жазу ерекшеліктерін ескеру;

2. сөйлеу тілінің дыбыстық ерекшеліктерін меңгеру, яғни сөздегі дыбыстарды дұрыс айтуға үйрету;

3. буындап оқу әдісі арқылы, сөзді тұтастай оқуға дағдыландыру;

4. дыбысты әріптермен дұрыс таңбалауға, жазуға,сөз ішіндегі олардың байланысу тәсілдерін сақтап, сөздерді тұтас оқуға дағдыландыру;

5. дыбысты әріптермен дұрыс таңбалауға,жазуға, сөз ішіндегі олардың байланысу тәсілдерін сақтап, сөздерді тұтас жазуға үйрету;

6. жазудың талаптарын орнату;

Алты жастығыларды оқытудың тиімді амалдарын саналы меңгеру үшін педагог төменде келтірілген негізгі жағдайларды білуі тиіс:

1. Дыбыстық талдау сөзден жеке дыбыстарды бөліп алып және оларды атап берумен шектелмейді. Ол сөздегі дыбыстардың бірізділігін, дыбыстық құрылымын сақтап, сол қалпында қабылдап және қайтадан еске түсіру шеберлігі айқындалады. Балалар ана тілінің дыбыстық құрылымының , әр дыбыстың маңызын түсінуі керек. (жуан, жіңішке, дауыссыз дыбыстардың дыбысталуы нұсқалары).

2. Сөздің дыбыстық құрылымын талдауды білу.Ашық буындағы дауыссыз дыбыстардың дыбысталуы одан кейін тұрған дауысты дыбысқа байланысты тәуелді екенін түсінуі балалардың буындап оқудың тез және нақтылы игеруне негіз болады.

3. Оқу мен жазуға үйретудің элементтері қатар жүреді. Оқу мен жазудың негізі – ана тілінің дыбыстық құрылымын түсінуі өте маңызды. Бағдарлама талабына сәйкес балаларды жазудың графикалық дағдысы (әріптерді дұрыс жазу және олардың байланысы) және орфографиялық дағды қалыптасуы қажет. Жазу бірнеше бөліктерден тұрады. Жазатын сөздерге талдау жасай білу дыбыстардың реттілігін сақтау,дыбыстарды сәйкес әріптермен белгілеу бейнелеу.Басқы кезеңде бұл бөліктер арнайы қайталанады.Сауат ашу кезеңінде жазудың негізі мен сауатты жазудың негізі қаланады.

4. Жазуға үйрету, партаға отыру, қаламды, дәптерді дұрыс қою ережелерін сақтаудан басталады. Жазу кезеңінде жарық баланың сол жағынан түсу.

5. Жазу үлгісі № 1 дәптерде әліппеге дейінгі кезеңде арналған баланың саусақ бұлшық еттерін жазуға икемдеп дайындау үшін тапсырмалар берілген, сол үлгі бойынша жұмыс жүргізіледі.

6. Жазу үлгісі дәптерімен толық танысқаннан кейін оны партаның үстелдің үстіне 30 градус бұрыс жасайтындай жағдайда орналастыруға ерекше көңіл бөлу.

   Жазу үлгісіндегі әрбір әріптің жеке элементтерін жазғызып,одан   соң ол әріптің баспа түрін тұтастай жазуға үйретіледі.

  Әрбір әріптің баспа және жазба түрі салыстырмалы түрде көрсетіліп отырады. Жазу үстінде қалай отыру, қаламды қалай ұстау керектігі үнемі ескертіліп, тақтаның жанында ілулі тұрғаны жөн.Сонда ғана баланың жазуы жақсы,әдемі болады. Жазуға үйрету сауат ашу кезеңі аяқталғаннан кейін де жалғаса береді.

   Жазу сабағын жаттықтыру:

Балалар жазуды қаламмен жазады. Дайындық кезеңінде балалар жай және түрлі-түсті қарындаштарды және қаламдарды пайдаланады. Сыныпта, топта әліпби ілініп тұрады.

 Әріптерді жазуға үйрету тәртібі мынадай:

1. Жаңа әріпті таныстыру, көрсету, плакатта, дидиактикалық ,

материалда дәптердің бетінде;

2. Педагог жаңа әріпті ауада және тақтаға жазып көрсетеді;

3. Дәптердегі жаңа әріптің үстінен басып жазу;

4. Жаңа әріп элементтерін және әріпті толық жазу;

5. Сөздерді жазу

Педагог жаңа әріпті тақтада жазылуын көрсете отырып түсіндіреді. Әр баламен қаламды ұстап жүргізіп,бір әріпті жазып көрсетеді.

Сауат ашу кезеңіндегі жазу сабағын құрылысы мынадай:

- сөзге дыбыстық талдау жасау;

- кеспе әріптерден сөз құрау;

- жаңа әріпті көрсету;

- жаңа әріпті тұтас жазу;

- Жаңа әріппен сөз, сөлем жазу;

- Балалардың жұмысын талдау.

Оқу мен жазуға үйрету бірге жүргізіліп отырады.

3. Жазуға кірісерде алғашқы күннен бастап орындалуға тиісті  гигиеналық талаптар:

а) дәптер партаның үстіне, баланың кеудесінің қақ ортасына тура   келетіндей болып, сәл көлбетіле (оңға 65) қойылады;

ә) бала басын оңға не солға, иықтарын, кеудесін алға не артқа қисайтпай, аяқтарын қатар қойып, алдына түзу қарап отырады. Бұл

олардың омыртқалары, көкірегі дұрыс жетілу үшін қажет;

б) балалар табандарын еденге (партаның табан тақтайына) еркін басып отырады. Тізені қатты бүкпей, бір аяқты екінші аяқтың үстіне қоймай, аяқтарын я алға, я артқа сілтемей отырғаны дұрыс;

в) партаға кекіректі тіремеу керек. Өйткені бұл тынысты тарылтады жаңа өсіп келе жатқан кеудені бұзады;

г) қаламды ұстағанда саусақ қаламұштан үш сантиметрдей жоғары тұратындай болып және қаламның жоғарғы жақ ұшы оң иықтың тұсына дәл келетіндей жағдайда болғаны жөн;

д) жазғанда баланың көзі мен дәптер аралығындағы қашықтық 25—30см сақталуға тиіс. [4.Кенжебекова Н. 2005.15-16 б].
 Сауат ашу кезінде жазу сабақтарында балалар әріп элементтерін немесе жекелеген әріптерді жазғанда ұзақ уақыт жазып отырмауын қадағалау керек. Өйткені ұзақ уақыт бір-екі элементті немесе бір әріпті жаза берсе, бала шаршайды да, сабаққа зейін қоюдан қалады, сондықтан үш — бес минут жазғаннан кейін қолдарына демалыс беріп, сонан соң құрамында үйреніп отырған әрпі бар сөздерді жазуға көшкені дұрыс. Жұмыс түрі өзгергенде балалар да оған зейін қоя

бастайды.[5. Горецкий В.Г., Кирюшкин В.А., Шанько А.Ф. 1988. 56 с].
Балаларды дұрыс  әрі көркем жазуға үйрету үшін  оның қалыптастыру жолдарын білу керек.Яғни, психологиялық ерекшеліктерін ескеру қажет. Жазу дағдыларын қалыптастыру және оны дамытып отырудағы негізгі шарттардың бірі әрі бастысы балалардың жазба жұмыстарын орындау кездегі психологиялық ерекшеліктерін айқындау болып табылады.Балалардың біреуінде немесе әрбір балада жазба жұмыстарын орындау барысында әр тірлі психологиялық өзгерістер болып отыруы мүмкін. Ондай психо- логиялық өзгерістерді байқамау салдарынан орындалған жазба жұмыстарының нәтижесі де әр деңгейде болад.

        Жазуға үйрету кезінде саусақтың қазғалысының маңызы зор. Яғни, бала қаламсапты ұстай білу керек.Бұл қозғалыстар мектепке дейінгі кезеңде қалыптасады. Т.С.Коморова « Бала 3 жасында қол қимылы қалыптасқанымен қаламсапты ұстай алмайды ».  Бұл қабілеттерді арнайы жаттуғулар арқылы: сурет салу, жабыстыру т.б. негізінде қалыптастыруға болады. Е.Н.Соколованың зерттеу жұмысында 4 – 7 жасар баланың саусақ сүйектері онша дамымаған, олар жазған кезде ерні қоса қимылдайтыны байқалған. Яғгни, сөйлеу және қол қозғалысы бір – бірімен байланысты болады. [6. Садовникова И.Н. 1983. 28-с].
4– 5жасар баланың  салған түзу сызықтары қисық  және ирелек болып келеді. 6 жасар  баланың жазуы бір шама түзеледі. Алайда, тік сызықты элементтерден  дөңгелек элементтерге көшкенде біршама ауытқулар болуы мүмкін.

         Д.Б.Эльконин, Л.Ф.Ткачева, Л.В.Журова т.б. зерттеулері бойынша 6 жасар баланың жазуы мен қатар  дауыстап оқу қабілеті дамыған. Сондықтан,  бұл екеуін бірге алып жүрудің  маңызы зор десе, Л.С. Выготский: «әріп жазуға үйрету деп ойламау», - дей келіп, әрі қарай осы күнгі қолданылып жүрген дыбыстық талдаудың да жазуға үйрету жатпайтындығы туралы: «... тәжірибе көрсеткендей, сөз ішіндегі дыбыстарды талдай алатын бала сөз жазып кетеді деп айтуға болмайды, оған жазу механизмін үйрену қажет» дейді. Біз баланың мектепке дейінгі ішкі ойын сыртқа шығаруының табиғи тәсілін мектепке келген бірінші жылы «Әліппеден оқыған, жазғанымен, яғни оқу, жазумен оны бейнелеу өнерімен интеграциялауымыз, тәжірибе көрсеткендей, жазба тілді дамытудың көзі болады» деген тұжырымдарын басшылыққа алуға болады.[7.Д.Н.Богоявленский. 1966.
45-с].

Қорытынды 
Мектепке дейінгі мекемеде және мектепте  оқыту үрдісі сауат ашудан басталатыны белгілі. Сауат ашу жұмысының негізгі мақсаты-балаға хат таныту, яғни оған оқу мен жазуды үйрету. Сауат ашу аса жауапты да күрделі жұмыс. Өйткені сауат ашу кезінде балалар  дыбысты әріппен таңбалай білуге үйретіліп қоймады, сонымен бірге каллигрофиялық талапқа сай жазуға дағдылануы тиіс. Демек, сауат ашудың міндеті әріпті жаза білуге үйрету емес, оның әрбір элементін дұрыс сақтауға, дәптерге қалай болса, солай жазбай, оңға қарай біркелкі көлбеу, таза, анық жазуға машықтандыру міндеті де тұр. Осы талаптарды орындау негізінде балада көркем жазу дағдысы қалыптасады.

Жазба тілді дамыту маңызды, әрі күрделі мәселе. Жазба сөз ауыз сөзге қарағанда өзгеше психологиялық негізі бар, айырықша тіл функциясы. Ол өте қиын, саналы, әдейі бір мақсатпен жұмсалатын тіл формасы.

Әдемі жазу- өнер. Таза, анық, әдемі жазуды оқу да жеңіл, ондай жазумен берілген ойды түсіну де оңай. Әріп таңбаларын әдемі, көркем етіп салуға жаттықтыру мақсатында жүргізілетін жұмыстардың бала бойында жақсы қасиеттердің қалыптасуына ықпалы бар. Таза, әдемі жазуды талап ету бала бойындағы әсемдік сезімін оятып, мінез-құлқын тәрбиелеп, жауапкершілікке, тыңғылықтылыққа, ұқыптылыққа үйретеді.

Аннотация
В данной статье представлен обзор некоторых методов обучения детей навыкам письма в школе. Наличие хороших практик письменных навыков зависит от важной вещи - сихологических характеристик. Во время обучения и письменной практики учитель должен полностью поддерживать ребенка. В начале обучения лучше всего учитывать гигиенические требования, которые необходимо соблюдать с первого дня. Руководствуясь основными требованиями обучения навыкам письма в учебном плане, мы можем получить положительные результаты от детей. Качество письма и его создание.когда вы смотрите на детское письмо, вы можете увидеть, что некоторые из них чисты, понятны. Ну а некоторые буквы кривые, неровные и, по-видимому, одинаковые.
Чтобы избежать подобных ошибок, необходимо постоянно работать над качеством письма в дискурсе преподавателя.
Ключевые слова: символическое письмо, навыки письма, грамотность, требования к письму, звуковой анализ

Abstract

This article provides an overview of some methods of training children’s’ writing skills at school. Availability of good practices of writing skills depends of important thing - sychological characteristics. During to the training and writing practice, the teacher must fully support the child. At the beginning of the training, it is best to take into account the hygienic requirements that must be observed from the first day. Guided by the basic requirements of writing skills training in the curriculum, we can get positive results from children. Writing quality and its creation.When you look at a children's letter, you can see that some of them are clean, understandable. Well, some of the letters are crooked, uneven and, apparently, are the same.

To avoid such mistakes, it is necessary to constantly work on the quality of writing in the discourse of the teacher.

Background: Symbolic writing, writing skills, literacy, writing requirements, sound analysis

